
IDAZKARI NAGUSIARI

KONTROL MOZIOA, ALTZAN KUTSATUTA EGON LITEZKEEN ALDEAK KONTROLATZEARI BURUZKOA

Irabazi Donostia udal taldeko zinegotzi Loic Alejandrok eta EH Bildu udal taldeko zinegotzi Ricardo
Burutaranek, Udalbatzaren Araudi Organikoko 98. artikulua oinarri, KONTROL MOZIO hau aurkezten
dute, LURRALDEAREN GARAPEN ETA PLANIFIKAZIO BATZORDEAren hil honetako bilkuran Altzako
kiroldegiaren inguruko gune estalietan egon daitekeen amiantoari buruz egindako interpelazioen

ondorioz.

JUSTIFIKAZIOA

Altzako kiroldegiari eta amiantoz kutsatutako lurzoruei buruzko batzorde ez-iraunkorraren azken
bileran, ordura arte egindakoa eta egitea aurreikusten zena aurkeztu zitzaien taldeei. Besteak beste,
azaldu zuten lagin kanpaina bat egin dela eta egiten jarraitzen dela, emaitza negatiboen lerro

jarraitu bat lortze aldera, eta, hala, amiantoz kutsatutako lurzoruaren zatia zehazte aldera.

Hala ere, azaldu ziguten proiektuak hartuko duen lursailean bakarrik hartuko direla lagin osagarriak,
eta ez dagoela asmorik laginak hartzeko kiroldegitik hurbil dauden eremu asfaltatuetan edo hiri
egiturek estaltzen dituzten eremuetan, iparraldera egiten dutenetan, hala nola Darieta bidean,
Casares pasealekuan, Arriberri auzunean eta Tomasene/Casares kultur etxearen inguruko

eraikinetan.

Estalita eta urbanizatuta dauden eremuetako lurzoruak amiantoa badu, lurzoru hori asfaltoz,
hormigoiz edo barrera egiten duen beste mota batzuetako materialez estalita dagoenez, ez zaie
arriskurik eragiten herritarrei. Baina, egunen batean lur azpian hodiak konpontzeko edo kableak

instalatzeko edo lurzoruan zuloren bat egitea behar duen beste mota bateko lanen bat egiteko, hiri

estaldura artifizialen batek estalitako gune horietan hondeatu beharko balitz, ez genuke jakingo ziur

amiantoa dagoen ala ez, eta hori arriskutsua izan liteke langileentzat.

Hain zuzen ere, Darieta kaleko (kiroldegi zaharraren aurretik igarotzen dena) lurpean zulorik egin
beharko balitz 3. lursailean dagoen aparkalekuaren beste aldeko espaloian, langileak inolako
babesik gabe egingo luke lana; izan ere, gune hori ez dago Eusko Jaurlaritzaren kutsatuta egon
daitezkeen lurzoruen mapan. Horrek arazoak sortzen ditu, gune horretatik metro gutxira, 3.
lursailean, amiantoa aurkitu baitute gainazalean, gainerako lursailetan baino kontzentrazio

handiagoetan.

2017ko martxoko Udalbatzan aho batez onartu zen EH Bildu taldeak aurkeztutako mozio bat; honela
zioen lehenbiziko puntuak: “amiantoa duten eraikinen edo udal lursailen mapa bat egin dadin
eskatu”.

2016ko azaroko osoko bilkuran, mozio arrunt bat bozkatu zen aho batez. Haren bidez, Udalbatzak
“Eusko Jaurlaritzako sail eskudunei eskatzen die Udalarekin elkarlanean jarraitzeko, honako helburu
hauek lortzeko: kutsatutako azalerak zehaztasunez mugatutakoan eta amiantoa hauteman den
kiroldegiaren inguruko lursailetan egindako ikerketako datuak aztertutakoan, azterketa gehigarriak
edo laginketa intentsiboak egiteko beharra finkatzea, kutsatuta dauden eremu edo azalerak

zehaztasunez mugatzeko”.

Horregatik guztiagatik da harrigarria proba osagarriak ez egitea eremu estalietan, zehatz-mehatz

jakiteko zenbateko azalera hartzen duen lurzoru kutsatuak, estalita egon edo ez.

Hori dela eta, KONTROL MOZIO hau aurkezten dugu:

KONTROL MOZIOA

1. Donostiako Udalbatzak Udal Gobernuari eskatzen dio laginak hartzeko hiri estaldura

artifizialek estalitako eta Altza kiroldegi zaharraren inguruan amiantoa duten lursailetatik

hurbileko eremuetan ere, lagin negatiboen lerro jarraitu bat lortze aldera, norabide

guztietan, eta, hala, amiantoz kutsatutako lurzoruaren zatia zehazte aldera.

2. Amiantoz kutsatutako lurzoruaren (estaldura artifizialez estalitako guneak) guztizko azalera
fidagarritasunez zehaztu bitartean, Donostiako Udalbatzak udal Gobernuari eskatzen dio
Eusko Jaurlaritzari behinik behin eta kautelaz eskatzeko Altzan kutsatuta egon daitezkeen

lurzoruen mapa eguneratu dezan, honako hauek ere kontuan hartuta:

o Harri Berri eta Oleta LHI haur eta lehen hezkuntzetako ikastetxeak.

o Darieta kalea (iparraldean kiroldegi zaharrarekin muga duena), mendebaldean Kasares
pasealekuarekin elkartzen den lekutik ekialdean 47 zenbakiaren pareraino.

o 30 metroko zabalkuntza ekialdera, mendebaldera eta hegoaldera, lhobek potentzialki
kutsatutzat identifikatutako eremuetan, fabrika lurrera bota baino lehen egindako

eraikinak alde batera utzita.

Sin.: Loic Alejandro, Sin.: Ricardo Burutaran,
Irabazi Donostia taldeko zinegotzia. EH Bildu taldeko zinegotzia.



